
1. НИЙТЛЭГ ҮНДЭСЛЭЛ 

1.1. Энэхүү журмын зорилго нь Монголын Рубик Шооны Спортын Тулга Холбооноос 

аймаг, нийслэл, дүүрэг, сум, бүсийн Рубик шооны дээд амжилтыг тогтоох, 

баталгаажуулах, бүртгэх, хадгалах, шинэчлэх, нийтэд мэдээлэх харилцааг зохицуулахад 

оршино. 

1.2. Дээд амжилтын бүртгэлийг Холбооны албан ёсны цахим систем болох www.mrf.mn 

дээр хөтөлнө. 

1.3. Дээд амжилтын мэдээллийг www.mrf.mn/records цахим хуудсаар нийтэд мэдээлнэ. 

1.4. Энэхүү журам нь Холбооноос зохион байгуулсан болон Холбооноос албан ёсоор 

хүлээн зөвшөөрсөн тэмцээнд тогтоогдсон дээд амжилтад хамаарна. 

2. ДЭЭД АМЖИЛТЫН АНГИЛАЛ 

2.1. Дээд амжилтыг нутаг дэвсгэрийн дараах ангиллаар бүртгэнэ: 

1. Бүсийн дээд амжилт 

2. Нийслэлийн дээд амжилт 

3. Аймгийн дээд амжилт 

4. Дүүргийн дээд амжилт 

5. Сумын дээд амжилт 

2.2. Дээд амжилтыг эрэгтэй, эмэгтэй тамирчнаар тусад нь бүртгэнэ. 

2.3. Дээд амжилтыг синглэ болон дундаж гэсэн хоёр үзүүлэлтээр тусад нь бүртгэнэ. 

3. ШОО БОЛОН ТӨРӨЛ 

3.1. Энэхүү журмын дагуу дээд амжилтыг дараах шоо болон төрлүүдээр бүртгэнэ: 

1. 2×2×2 шоо 

2. 3×3×3 шоо 

3. 4×4×4 шоо 

4. 5×5×5 шоо 

5. 6×6×6 шоо 

6. 7×7×7 шоо 

7. Гурвалжин шоо (Pyraminx) 

8. Скеюб (Skewb) 

9. Мегаминкс (Megaminx) 

10. Дөрвөлжин-1 (Square 1) 

11. 3×3×3 шоо Ганц гараар эвлүүлэх (3×3×3 One-Handed) 

12. 3×3×3 шоо Харахгүй эвлүүлэх (3×3×3 Blindfolded) 

3.2. Шоо болон төрлийн дээд амжилтыг тус бүрээр нь тусад нь бүртгэнэ. 

3.3. Холбооноос тэмцээний төрөлд шинээр шоо болон төрөл нэмсэн тохиолдолд тухайн 

шоо, төрлийн дээд амжилтыг энэхүү журмын дагуу бүртгэж болно. 

4. СИНГЛЭ ДЭЭД АМЖИЛТ 

4.1. Синглэ дээд амжилт гэдэг нь тухайн шоо, төрөлд нэг хүчин төгөлдөр оролдлогоор 

гаргасан хамгийн сайн албан ёсны үр дүн байна. 

4.2. Синглэ дээд амжилтыг тухайн тэмцээний албан ёсны үр дүнд үндэслэн бүртгэнэ. 

4.3. Торгууль, дүрмийн зөрчилтэй, DNF зэрэг хүчин төгөлдөр бус үр дүнг синглэ дээд 

амжилтад тооцохгүй. 

5. ДУНДАЖ ДЭЭД АМЖИЛТ 

5.1. Дундаж дээд амжилт гэдэг нь тухайн шоо, төрөлд тэмцээний дүрэмд заасан тооны 

хүчин төгөлдөр оролдлогоос тооцогдсон хамгийн сайн албан ёсны дундаж үр дүн байна. 

5.2. Дундаж дээд амжилтыг тухайн тэмцээний албан ёсны үр дүнд үндэслэн бүртгэнэ. 

5.3. Дундаж үр дүнг тооцохдоо тухайн шоо, төрөлд мөрдөж байгаа тэмцээний дүрмийг 

баримтална. 

6. ТАМИРЧНЫ MRF ID БА НУТАГ ДЭВСГЭРИЙН 

ХАРЬЯАЛАЛ 

6.1. www.mrf.mn-д бүртгэгдсэн тамирчин бүр давтагдашгүй MRF ID-тай байна. 

6.2. MRF ID нь тамирчны үндсэн бүртгэлийн дугаар бөгөөд тамирчны нэр, сургууль, клуб, 

харьяалал болон бусад мэдээлэл өөрчлөгдсөн ч өөрчлөгдөхгүй. 

6.3. Дээд амжилт бүрийг тухайн тамирчны MRF ID-тай холбон бүртгэнэ. 

6.4. Ерөнхий боловсролын сургуульд суралцаж байгаа тамирчны нутаг дэвсгэрийн 

харьяаллыг тухайн үед суралцаж байгаа сургуульд үндэслэн тогтооно. 

6.5. Ерөнхий боловсролын сургуулийг төгссөн тамирчны нутаг дэвсгэрийн харьяаллыг 

албан ёсны оршин суугаа хаягт үндэслэн тогтооно. 

6.6. Тамирчин харьяаллаа өөрчилсөн тохиолдолд өмнө нь тогтоосон дээд амжилт нь 

тухайн үед хүчин төгөлдөр байсан нутаг дэвсгэрийн ангиллаараа хадгалагдана. 

7. БҮСИЙН ДЭЭД АМЖИЛТ 

7.1. Бүсийн дээд амжилт нь Холбооноос тогтоосон тухайн бүсийн нутаг дэвсгэрт 

харьяалагдах тамирчдын дундаас тогтоогдсон хамгийн сайн албан ёсны үзүүлэлт байна. 

7.2. Бүсийн дээд амжилтыг эрэгтэй, эмэгтэй тамирчнаар болон шоо, төрлөөр, үзүүлэлтээр 

тусад нь бүртгэнэ. 

8. НИЙСЛЭЛИЙН ДЭЭД АМЖИЛТ 

8.1. Нийслэлийн дээд амжилт нь Улаанбаатар хотын нутаг дэвсгэрт харьяалагдах 

тамирчдын дундаас тогтоогдсон хамгийн сайн албан ёсны үзүүлэлт байна. 

8.2. Нийслэлийн дээд амжилтыг эрэгтэй, эмэгтэй тамирчнаар болон шоо, төрлөөр, 

үзүүлэлтээр тусад нь бүртгэнэ. 

9. АЙМГИЙН ДЭЭД АМЖИЛТ 

9.1. Аймгийн дээд амжилт нь тухайн аймагт харьяалагдах тамирчдын дундаас тогтоогдсон 

хамгийн сайн албан ёсны үзүүлэлт байна. 

9.2. Аймгийн дээд амжилтыг эрэгтэй, эмэгтэй тамирчнаар болон шоо, төрлөөр, 

үзүүлэлтээр тусад нь бүртгэнэ. 

10. ДҮҮРГИЙН ДЭЭД АМЖИЛТ 

10.1. Дүүргийн дээд амжилт нь тухайн дүүрэгт харьяалагдах тамирчдын дундаас 

тогтоогдсон хамгийн сайн албан ёсны үзүүлэлт байна. 

10.2. Дүүргийн дээд амжилтыг эрэгтэй, эмэгтэй тамирчнаар болон шоо, төрлөөр, 

үзүүлэлтээр тусад нь бүртгэнэ. 

11. СУМЫН ДЭЭД АМЖИЛТ 

11.1. Сумын дээд амжилт нь тухайн суманд харьяалагдах тамирчдын дундаас тогтоогдсон 

хамгийн сайн албан ёсны үзүүлэлт байна. 

11.2. Сумын дээд амжилтыг эрэгтэй, эмэгтэй тамирчнаар болон шоо, төрлөөр, үзүүлэлтээр 

тусад нь бүртгэнэ. 

12. ДЭЭД АМЖИЛТ ТОГТООХ ТЭМЦЭЭН 

12.1. Дээд амжилтыг зөвхөн Холбооны тэмцээний дүрэм, техникийн шаардлагыг хангасан 

албан ёсны тэмцээнд тогтооно. 

12.2. Тэмцээний явцад ашигласан хугацаа хэмжигч, шоо, тэмцээний ширээ, бүртгэл болон 

бусад шаардлагатай тоног төхөөрөмж нь Холбооны баталсан шаардлагад нийцсэн байна. 

12.3. Дээд амжилтыг тогтоох тэмцээний үр дүн бүрэн, үнэн зөв бүртгэгдсэн байна. 



13. ДЭЭД АМЖИЛТЫН ХҮЧИНТЭЙ БАЙДАЛ 

13.1. Дээд амжилт нь Холбооноос албан ёсоор баталгаажуулж бүртгэснээр хүчин төгөлдөр 

болно. 

13.2. Дээд амжилт нь дараагийн тамирчин илүү сайн үзүүлэлтээр шинэчлэн тогтоох 

хүртэл хүчин төгөлдөр байна. 

13.3. Дээд амжилт тогтоосон тамирчин нутаг дэвсгэрийн харьяаллаа өөрчилсөн нь өмнө 

тогтоосон дээд амжилтыг хүчингүй болгох үндэслэл болохгүй. 

14. АНХНЫ ДЭЭД АМЖИЛТ 

14.1. Тухайн ангилалд өмнө нь дээд амжилт бүртгэгдээгүй бол шаардлага хангасан анхны 

албан ёсны үр дүнг тухайн ангиллын анхны дээд амжилтаар бүртгэнэ. 

14.2. Анхны дээд амжилтыг тогтоосон тамирчны MRF ID, тэмцээн, огноо, шоо, төрөл, 

үзүүлэлт болон албан ёсны үр дүнг бүрэн бүртгэнэ. 

15. ДЭЭД АМЖИЛТ ШИНЭЧЛЭН ТОГТООХ 

15.1. Тухайн ангиллын хүчин төгөлдөр дээд амжилтыг илүү сайн үзүүлэлтээр давсан 

тамирчин дээд амжилт шинэчлэн тогтоосонд тооцно. 

15.2. Нэг үеийн явцад хоёр буюу түүнээс дээш тамирчин дараалан дээд амжилтыг 

шинэчилсэн тохиолдолд тухайн шинэчлэгдсэн үзүүлэлтүүдээс хамгийн сайн 

үзүүлэлтийг дээд амжилтаар бүртгэнэ. 

15.3. Нэг тэмцээний хугацаанд тухайн дээд амжилт хэд хэдэн удаа шинэчлэгдсэн 

тохиолдолд тухайн тэмцээний хугацаанд гарсан хамгийн сайн үзүүлэлтийг дээд 

амжилтын түүхэнд бүртгэнэ. 

15.4. Нэг үе болон нэг тэмцээний хугацаанд өмнө нь гарсан боловч хамгийн сайн үзүүлэлт 

болоогүй шинэ дээд амжилтуудыг дээд амжилтын түүхэнд тусад нь бүртгэхгүй. 

15.5. Дээд амжилтын түүхэнд бүртгэгдсэн хамгийн сайн үзүүлэлт нь дараагийн дээд 

амжилт шинэчлэгдэх хүртэл тухайн ангиллын хүчин төгөлдөр дээд амжилт байна. 

16. ИЖИЛ ҮЗҮҮЛЭЛТ ГАРСАН ТОХИОЛДОЛ 

16.1. Өмнө бүртгэгдсэн дээд амжилттай яг ижил үзүүлэлт гарсан тохиолдолд тухайн 

тамирчин дээд амжилтыг шинэчлэн тогтоосонд тооцохгүй. 

16.2. Ижил үзүүлэлт гаргасан тамирчны үр дүнг тэмцээний албан ёсны үр дүнд бүртгэнэ. 

16.3. Ижил үзүүлэлт гарсан тохиолдолд өмнө бүртгэгдсэн дээд амжилтын мэдээлэл хэвээр 

хадгалагдана. 

17. ТЭМЦЭЭНИЙ ҮЕД ДЭЭД АМЖИЛТЫГ 

БАТАЛГААЖУУЛАХ 



17.1. Тэмцээний явцад дээд амжилтын үзүүлэлт гарсан тохиолдолд ширээний шүүгч 

тухайн үр дүнг тэмцээний албан ёсны бүртгэлд бүрэн, үнэн зөв тэмдэглэнэ. 

17.2. Нэг үе болон тэмцээний хугацаанд дээд амжилт хэд хэдэн удаа шинэчлэгдсэн 

тохиолдолд шинэчлэгдсэн бүх үр дүнг тэмцээний албан ёсны үр дүнд хадгална. 

17.3. Тэмцээн дууссаны дараа тухайн үе болон тэмцээний хугацаанд гарсан дээд 

амжилтын шинэ үр дүнг хянан үзэж, хамгийн сайн үзүүлэлтийг дээд амжилтын түүхэнд 

бүртгэнэ. 

17.4. Дээд амжилтын түүхэнд нэг тэмцээнээс тухайн ангиллын хамгийн сайн нэг 

үзүүлэлт бүртгэгдэнэ. 

17.5. Дээд амжилтыг баталгаажуулахдаа дараах мэдээллийг шалгана: 

1. Тамирчны MRF ID; 

2. Тамирчны нэр; 

3. Хүйс; 

4. Шоо; 

5. Төрөл; 

6. Үзүүлэлт; 

7. Үр дүн; 

8. Тэмцээний нэр; 

9. Үе шат; 

10. Огноо; 

11. Ширээний шүүгчийн бүртгэл; 

12. Шаардлагатай бусад нотлох мэдээлэл. 

17.6. Баталгаажсан дээд амжилтыг www.MRF.mn-ийн дээд амжилтын бүртгэлд оруулж, 

тухайн тамирчны MRF ID-тай холбоно. 

18. ДЭЭД АМЖИЛТЫН НЭГДСЭН БҮРТГЭЛ 

18.1. Дээд амжилтын нэгдсэн бүртгэлийг www.MRF.mn системд цахимаар хөтөлнө. 

18.2. Бүртгэлд дараах үндсэн мэдээллийг оруулна: 

1. MRF ID; 

2. Тамирчны овог, нэр; 

3. Хүйс; 

4. Шоо; 

5. Төрөл; 

6. Дээд амжилтын ангилал; 

7. Нутаг дэвсгэр; 

8. Үзүүлэлт; 

9. Үр дүн; 

10. Тэмцээний нэр; 

11. Тэмцээний огноо; 

12. Үе шат; 

13. Дээд амжилт тогтоосон огноо; 

18.3. Дээд амжилтын бүртгэлд тухайн дээд амжилтын хүчин төгөлдөр байдлыг тодорхой 

тусгана. 

19. ДЭЭД АМЖИЛТЫН АРХИВ, ТҮҮХ 

19.1. Дээд амжилтын түүхэнд тухайн ангилалд өмнө нь хүчин төгөлдөр байсан дээд 

амжилтыг дараагийн тамирчин шинэчлэн тогтоосон тохиолдолд өмнөх дээд амжилтын 

мэдээллийг хадгална. 

19.2. Нэг үе болон нэг тэмцээний хугацаанд дараалан шинэчлэгдсэн дээд амжилтуудаас 

зөвхөн хамгийн сайн үзүүлэлтийг дээд амжилтын түүхэнд бүртгэнэ. 

19.3. Дээд амжилтын түүхэнд бүртгэгдсэн мэдээллийг устгахгүй бөгөөд архивт хадгална. 

19.4. Архивын мэдээлэл нь тухайн дээд амжилтыг хэзээ, ямар тэмцээнд, ямар тамирчин 

тогтоосныг тодорхойлох боломжтой байна. 

20. WWW.MRF.MN/RECORDS ДЭЭР НИЙТЭД МЭДЭЭЛЭХ 

20.1. Дээд амжилтын бүртгэлийг www.MRF.mn/records цахим хуудсаар нийтэд мэдээлнэ. 

20.2. Дээд амжилтыг дараах байдлаар ангилан харуулна: 

• Одоогийн; 

• Түүх; 

• Бүгд; 

• Эрэгтэй; 

• Эмэгтэй; 

• Бүс; 

• Нийслэл; 

• Аймаг; 

• Дүүрэг; 

• Сум. 

20.3. Аймаг болон хотын мэдээллийг шаардлагатай тохиолдолд тухайн нутаг дэвсгэрээр 

сонгон харах боломжтой байна. 

20.4. Одоогийн хэсэгт тухайн ангиллын хүчин төгөлдөр хамгийн сайн үзүүлэлтийг 

харуулна. 

20.5. Түүх хэсэгт өмнө нь хүчин төгөлдөр байсан дээд амжилтуудыг харуулна. 

20.6. Нэг үе болон нэг тэмцээний хугацаанд гарсан боловч тухайн тэмцээний хамгийн 

сайн үзүүлэлт болоогүй шинэчлэгдсэн үр дүнг дээд амжилтын түүхэнд тусад нь 

харуулахгүй. 

20.7. “Монгол улсын рекорд” нь энэхүү журмын нутаг дэвсгэрийн дээд амжилтын 

бүртгэлээс тусдаа мэдээлэл байна. 

21. ДЭЭД АМЖИЛТЫГ ТАМИРЧНЫ ПРОФАЙЛТАЙ 

ХОЛБОХ 

http://www.mrf.mn/RECORDS
http://www.mrf.mn/records


21.1. Бүртгэгдсэн дээд амжилтыг тухайн тамирчны www.MRF.mn дахь профайлтай MRF 

ID-аар холбоно. 

21.2. Тамирчны профайлд тухайн тамирчны тогтоосон хүчин төгөлдөр болон өмнөх дээд 

амжилтын мэдээллийг харуулж болно. 

21.3. Тамирчны нэр, сургууль, клуб болон бусад мэдээлэл өөрчлөгдсөн ч дээд амжилт 

MRF ID-тай холбогдсон хэвээр байна. 

22. ДЭЭД АМЖИЛТЫН БҮРТГЭЛИЙН ҮНДСЭН БҮТЭЦ 

Дээд амжилтын бүртгэл дараах үндсэн бүтэцтэй байна: 

Тамирчин → MRF ID → Шоо → Төрөл → Хүйс → Дээд амжилтын түвшин → Нутаг 

дэвсгэр → Үзүүлэлт → Үр дүн → Тэмцээн → Огноо → Одоогийн/Түүх 

22.1. Дээд амжилтын мэдээлэл бүр MRF ID-тай холбогдсон байна. 

22.2. Нэг тамирчин өөр өөр шоо, төрөл, үзүүлэлт, нутаг дэвсгэрийн ангилалд тус бүр дээд 

амжилт тогтоож болно. 

22.3. Дээд амжилтын мэдээллийг тэмцээний албан ёсны үр дүнтэй холбон хадгална. 

23. МАРГААН, ХЯНАЛТ, ХАРИУЦЛАГА 

23.1. Дээд амжилтын бүртгэлтэй холбоотой маргааныг Холбооны эрх бүхий байгууллага 

хянан шийдвэрлэнэ. 

23.2. Дээд амжилтын бүртгэлд алдаа гарсан тохиолдолд холбогдох тэмцээний албан ёсны 

бүртгэл, шүүгчийн бүртгэл болон шаардлагатай нотлох мэдээлэлд үндэслэн шалгана. 

23.3. Дээд амжилтыг баталгаажуулахад шаардлагатай мэдээлэл хангалтгүй бол нэмэлт 

шалгалт хийж болно. 

23.4. Буруу, хуурамч мэдээлэл үндэслэн бүртгэгдсэн нь тогтоогдсон тохиолдолд тухайн 

бүртгэлийг хянан үзэж, шаардлагатай арга хэмжээг Холбооны холбогдох журамд 

нийцүүлэн авна. 

23.5. Энэхүү журмаар зохицуулаагүй асуудлыг Монголын Рубик Шооны Спортын 

Холбооны дүрэм, тэмцээний ерөнхий дүрэм болон бусад холбогдох журмаар зохицуулна. 

24. Хүүхэд, насанд хүрээгүй тамирчны мэдээлэл 

24.1. Насанд хүрээгүй тамирчны бүртгэлд эцэг, эх, хууль ёсны асран хамгаалагчийн 

мэдээлэл шаардлагатай тохиолдолд авна. 

24.2. Насанд хүрээгүй тамирчны оршин суугаа хаяг болон бусад хувийн мэдээллийг 

зөвхөн бүртгэл, баталгаажуулалтын шаардлагад нийцүүлэн ашиглана. 

24.3. Олон нийтэд мэдээлэхдээ хүүхдийн хувийн нууц, аюулгүй байдлыг хамгаална. 

http://www.mrf.mn/


25. Бусад 

20.1. Энэхүү журамд тусгайлан зохицуулаагүй асуудлыг Холбооны дүрэм, тэмцээний 

журам болон холбогдох бусад дотоод журмаар зохицуулна. 

20.2. Бүсийн хуваарь, тэмцээний төрөл, техникийн шаардлага, бүртгэлийн маягт зэрэг 

асуудлыг Холбооны эрх бүхий байгууллага тусад нь баталж болно. 

20.3. Энэхүү журамд нэмэлт, өөрчлөлт оруулах асуудлыг Монголын Рубик Шооны 

Спортын Тулга Холбооны эрх бүхий байгууллага шийдвэрлэнэ. 

20.4. Энэхүү журам нь Холбооны эрх бүхий байгууллагаар батлагдсан өдрөөс эхлэн хүчин 

төгөлдөр мөрдөгдөнө. 

 


